
 

Tutlayt d temsalt n tmagit tadelsant di lzayer 

Aselmed n tutlayt-agi tilawt d wuguren 

Tazwart : 

Aselmed n tmaziɣt d win yesɛan azal ameqqran deg uɣerbaz azayri ama deg wayen yeɛnan 

asnerni n tmusni ama deg unadi fell-as imi amdan simal yettnadi simal yettaf-d amaynut d 

ayen i ten-yeǧǧan ad xeddmen aṭas n yinadiyen deg tutlayt-agi deg watas n taɣulin ama di 

tsekla di tesnilest…atg 

Tutlayt tayemmat d allal s wacu ara yebnu umdan tamagit-is neɣ asseɣ-is di tmetti ma newwi-

d awal ɣef waya ad d-nefren tamsalt n uselmed n tutlayt n tmaziɣt imi d ttin yellan seg zzik d 

tin i-d-izegren asurif ɣezzifen iwakken ad taweḍ ad teṭṭef aḥric ɣezzifen deg uselmed-ines di 

lzayer tamusni n tutlayt-agi yebna ɣef waṭas n tegnatin n usemres. amdan ibeddu-tt s isekkilen 

syin ɣer imeslayen syin akkin ɣer wawalen ara yeqqen akken ad yessaweḍ ad d-yessufeɣ 

tifyar s wacu ara yettmeslay neɣ s wacu ara d yebnu acu yebɣa ad d-yini d wamek ara 

yessaweḍ ad yemeslay akked at n tmetti-ines 

Akken nettwali deg talit-agi-nneɣ aselmed n tutlayt-agi yettnerni neɣ yettefruruyed acku myal 

tikelt acu n wassun ara tesleḍ yebda uselmed n tutlayt n tmaziɣt xas akken maci akk deg 

iɣerbazen maca d ayen isefraḥen d win ara yefken affud i win iqedcen fell-as ad isnerni di 

leqdicat-ines maca aṭas n isteqsiyen i d-yettruḥun ɣer walleɣ tewwi-d fell-aɣ ad d-nner fell-

asen neɣ ad ilin inadiyen fell-asen tamezwarut n tmezwura amek i d-yebda uselmed n tutlayt-

agi d wamek ara yessaweḍ win ur neneṭeq ara s tutlayt-agi akken ad t-yelmed ama deg berra n 

uɣerbaz( wid yebɣan ad issinen tutlat-agi maca ur qqaren ara neɣ kfan leqraya bɣan ad 

tternun…) nneɣ deg uɣerbaz ? d acu n tezmer i iwulmen  ad yesɛu umdan akken ad yissin 

tutlayt-agi  

Tin ɣur-s d acu n wuguren i yettmagar uselmad mi ara yeffeɣ ɣer wannar akken ad yesselmed 

tutlayt-agi d acu i d tamentilt n wuguren-agi ? amek tettɛawan tutlayt n taɛrabt deg uselmed n 

tutlayt n tmaziɣt nneɣ amek tettɛawan tmaziɣt deg uselmed n tutlayt n taɛrabt   

Ad d-nernu ɣef wayen i d-nebder tamsalt n tmagit amek tessaweḍ tutlayt-agi ad d-sbegen 

tamagit-is  



I wakken ad d-nner ɣef isteqsiyen-agi neḍfer ataṣ  n tarayin s wacu nessaweḍ ad d-nawi 

issalen ɣef temsalt-agi ama s tarayt n udiwni d tarayt n isastanen yettunefken i kran yimawlan 

n yigerdan yeqqaren tutlayt-agi d kra n yiselmaden deg kra n yiɣerbazen s tarayin-agi i 

nessaweḍ ad d-nawi acḥal d tikti ɣef temsalt-agi  

Aselmed n tutlayt n tmaziɣt  

Tutlayt n tmaziɣt d tutlayt n tefriqt n ugafa tetteki ɣer twacult n tutlayin tiqburin  aselmed n 

tutlayt-agi n tmaziɣt yebda seg zzik d win i d-izegren asurif ɣezzifen d ttin iɛeddan ɣef waṭas 

n taliyin seg talit tamuḥrist armi d assa d ttin i d-iɛacen aṭas n wuguren ladɣa tamsalt n 

uselmed-ines xas akken yebda uselmed-ines s lqarn wis 19 maca ar assa mazal nettmagar 

uguren deg temsalt n uselmed n tutlayt-agi ; imezwura yebdan selmaden tutlayt-agi d A. 

BASSET BENSDIRA S.BULIFA deg uɣerbaz n buzariɛa anda i d-yeffeɣ yiwen n udlis deg 

useggas n 1887 i wumi semman « tajerrumt taqbaylit » rnu ɣur-s timsirin n tutlayt n teqbaylit 

sɣur BENSDIRA  

Uqbel ad yebdu uselmed n tutlayt n tmaziɣt llan sexdamen tantala taqbaylit d ayen i d-ibanen 

deg tesdawit n Bouzaria di temnaḍt n lzayer anda xedmen yiwen n ugerdas meslayen-d deg-s 

ɣef :  

Asnulfu n uselmed n tmaziɣt deg tesdawit n Lzayer aseggas n 1980 d usnulfu n tutlayt 

taqbaylit deg useggas n 1885  

Asnufu n ugerdas n tentala taqbaylit deg useggas 1887  Deg talit-agi aṭas n yidlisen i d-yefɣen 

am udlisfus n tutlayt taqbaylit n A.BASSET ɣef tsekla d tentala taqbaylit  

Timsirin n tutlayt taqbaylit n B.BENSDIRA ɣef tjerrumt n tutlayt taqbaylit yura-t deg useggas 

n 1887 

Aseggas amenzu n tutlayt taqbaylit n S.BULIFA n ussisen n ugemmay n tutlayt taqbaylit d 

ususru-is d tmusni n yimeqqimen  

S.BULIFA yerna-d adlis i wumi isemma « méthode de langue kabyle » ɣef tseddast n tmaziɣt  

Yella-d useḥbiber ɣef yiẓuran n tutlayt-agi s usnulfu n imazzagen n tesnilest n tmaziɣt i 

temsirin deg INALCO di Paris deg useggas n 1913 D uxeddim n yimrabḍen irrumyen di 

Larebɛa n At Yiraten deg useggas n 1946 

Seg useggas n 1962 ɣer useggas n 1978 



Deg talit-agi asemed n tmaziɣt ur as-fkin ara azal-is maca Mulud MƐEMMRI yesselmed 

timsirin n tmaziɣt deg tesdawit n Lezzayer seg useggas n 1965 armi d aseggas n 1975.  

Seg useggas-nni imnuda isdawanen am : M.MƐEMMERI S.CHAKER  Y.NACIB  rran 

lwelha-nsen ɣer temsalt n tutlayt n tmaziɣt imi bɣan ad tessawḍen ɣer s-dat  

Seg useggas n 1979 ɣer useggas n  1989 

Deg useggas n 1979/1989 inelmaden n tesdawit n Tizi-wezzu snubegten-d M.MAMERRI 

anda i d-yexdem yiwen n usarag ɣef wungal-is « isefra n leqbayel iqburen » s yin d asawen 

seg useggas n 1980/1989  nnulfant-d tdukliwin tidelsanin am wakken ttilint-d timsirin n 

tmaziɣt anida yebda uselmed n tmaziɣt di tazwara-s s kra n yieɣmasen almi tewweḍ tekcem 

akk timetti taqbaylit  

Seg useggas n 1990 1999 

Deg useggas n 1990 yeldi tiwwura n tesdawiyin n Tizi-wezzu d tin n Bgayet deg useggas n 

1991 i uselmed n tmaziɣt xas akken xuṣṣen mliḥ iselmaden deg talit-nni maca sawḍen ad llin 

tiwwura-nsen i yesdawanen i d yussan ad ɣren tutlayt-agi  deg useggas n 1995 tekcem tmaziɣt 

i tikelt tamezwarut s wudem unṣib deg uɣerbaz azayri anida bdan selmaden tutlayt-agi maca 

deg kra kan n temnaḍin 

 Talit n 2000 ar assa   

s useggas-nni tebda tmaziɣt tettnerni s waṭas ama deg wayen yerzan tasekla s waṭas d usufeɣ 

n waṭas n temsirin n tmaziɣt am wakken aṭas i d-yettruḥun akken ad lemden tutlayt-agi imi 

tuqel d tutlayt tunṣibt  ihi amek ara tt-yelmed win yebɣan  

Aselmed n tutlayt n tmaziɣt  

Akken ad yaweḍ umdan ad yelmed tutlayt tewwi-d fell-as ad yisin imeslayen s yin akken ɣer 

wawalen yeqqen akken ad d-yessufeɣ tifyar tamsalt ur tḥebbes ara kan da tewwi-d fel-as 

daɣen ad yissin tira acku ma yella yessen kan awalen ur yessawaɣ ara ad yaru tuɣal ar din  

gar illugan imezwura ara yelmed d agemmay n tmaziɣt imi s ugemmay ara naru ayen nebɣa 

yerna s usdukkel n isekkilen s wacu i d-nessufuɣ awalen s wawalen-nni ytewwi-d ad yissin d 

acu i d isem d acu i d amyag d wamek ara yettaru s tewzel n wawal ilaq ad yissin tajerrumt 

wigi d wid yeqqaren deg iɣerbazen s tama nniḍen nettaf wid yeqqaren di tdukliwin tidelsanin 



tutlayty-agi maca atas ur neṭafer ara ilugan n n tira ttarun-tt am tefransist aya d lexsas n 

yiselmaden i d yeglan s wanecta maca xas akken ttruḥun-d qqarent   

xass akka maca aselmad mi ara iruḥ ad yeselmed tutlayt-agi ad d yaf iman-is s-dat n waṭas n 

wuguren ihi d acu zemren ad ilin wuguren-agi d wanda ara tenyaf s wataṣ  

Uguren i d-yettmagar uselmad n tmaziɣt ama deg uɣerbaz neɣ di berra 

Mi ara tefɣeḍ ɣer wannar maci d ayen ara tenwuḍ ara tafeḍ xas akken aṭas n tarayin i ixeddem 

uselmad akken ad yeselmed maca yettaf-d iman-is deg wuguren uguren-agi mgaraden seg 

temnaḍt ɣer tayeḍ seg uɣerbaz ɣer wayed tewweḍ ula seg uselmad ɣer wayeḍ m yal yiwen d 

acu n wugur ara yaf nekkni nefren tamnaḍt n lzayer tamanaɣt anida nsteqsa acḥal d aselmad n 

tutlayt-agi d imawlan n yinelmaden yeqqaren tutlayt-agi d wiyaḍ ɣef tmuɣliwin-nsen ɣef 

uselmed n tarwa-nsen i tutlayt-agi s isteqsiyen-nni d udiwni nexdem yidsen nessaweḍ ad d 

nessufeɣ uguren-agi  

Ameyez n uselmad n tmaziɣt ɣef iselmaden nniḍen deg uɣerbaz anida ixeddem amek i d-

yettili waya : 

Seg tama n uɣerbaz 

Deg  kra n iɣerbazen anemhal yekkat amek ara yeǧǧ aselmad n tmaziɣt ad yikrih tutlayt-agi 

neɣ ad yuɣal s wansi i d-yekka s tama n iselmaden nniḍen ur as ttaken aratagnit ula iwakken 

ad yelseq ula d yiwet n tferket deg lḥiḍ n tneɣrit anida iselmad rnu ɣer ta ad d-yaf iman-is ad 

ittbeddil tinepqriyin azal n ṣa n tikkal deg wass wama ad as fken taneɣrit anida ara yeselmad 

xas ulama tella ad teqqim teɣleq wama ad ttyawi  

Rnu ɣer waya asemres n wakkud n iselmaden n tmaziɣt yettruḥu-d d aneggaru ama fernen akk 

iselmaden nniḍen tisaɛtin bɣan i wakken ad d-fken tid i d-yegran deg wass i uselmad n 

tmaziɣt  

Ugur ameqqran nniḍen d lexṣaṣ n yidlisen s wacu ara iselmed uselmad tutlayt-agi neɣ xas ma 

yella ur yeddi ara d uswir n inelmaden n temnaḍt-agi acku ilaq ad yeɣar yiwen n uswir akken 

ad yaweḍ ad yessemres adlis-agi rnu ɣef waya akkud i as ittunefken drus maḍi s-dat n umahil 

i d-itunefken i uselmad 



Am wakken ad naf lexṣaṣ n imaswaḍen ara d yilin ɣer tama n yiselmaden-agi akken ad 

xedmen deg tegnatin yelhan ama deg uwellah-ines d usnerni n tmusniwin-is neɣ s usenqes n 

teɛkemt fell-as  

S tama nniḍen ad naf lexsas ameqqran n wallalen s wacu ara yesselmed uselmad tutalayt-agi 

ladɣa imi d tamaynut ɣer inelmaden ɣef waya  teḥwaǧ atas n wallalen s wacu ara yessashel ad 

yessiweḍ izen-ines imi ttɛawanen mliḥ deg uselmed deg yal tutlayt allalen-agi ad d uɣalen akk 

ɣef teɛkumt n uselmad imi ulac win ara s-dyawin allalen-agi ɣef waya tewwi-d fell’as ad ten-

i-d-yawi  

Am wakken nufa deg kra n iɣerbazen anida aselmad n tmaziɣt ittuḥetem fell-as ad yesselad 

tutlayin nniḍen mgal tamaziɣt deg lwaqt n usgunfu-ines neɣ deg wass anda ur iselmad ara  

Rnu ɣer waya ad d-kecmen wuguren nniḍen anda i d-ttruḥun yemawlan ṭṭalaben taferket s 

wacu ara sḥebsen tarwa-nsen ur qqaren ara tutlayt-agi  

Berra n uɣerbaz 

Ugur amezwaru d imawlan n yinelmaden i d-yettilin mgal iselmaden uqlen d iɛessasen fell-

asen urɛad ad d yeɣleḍ ula s wawal d amezyan ad d afeḍ beden-d s nnig n uqerru-is  

Tis snat m yal ass d acekti ɣer unemhal ulac win ara yeɛawnen tarwa-nneɣ ur nezri ara amek 

ara ten-i-d-neɛawen  

Kra nniḍen mi d tewweḍ tsaɛet n tmaziɣt ad d beden ɣer tewwurt n uɣerbaz ad sutren ad awin 

tarwa-nsen akken ur qqaren ara tutlayt-agi  

Am wakken yella wanida nettaf d imawlan i ittnejmaɛen akken ad ɛerḍen ad d-afen d acu ara 

xedmen i wakken ur qqaren ara tarwa-nsen tutlayt-agi  

Xas akka atas n wuguren i d-yettaf uselmad maca ad tafeḍ dayem yekkat amek ara taz tutlayt-

agi ɣer s-dat d wamek ara yessashel ɣef unelmad amek ara yelmed tutlayt-agi ihi amek i d-

yettili waya  

Imi yella wasaɣ gar tutlayt n taɛrabt d tutlayt n tmaziɣt aselmad n temnaḍin-agi yekkat amek 

ara d yawi akk imeslaye icerken snat-agi n tutlayin i wakken ad yesashel timsal fell-asen rnu 

ɣef waya nettaf atas n temsirin i icerken snat-agi n tutlayin ihi amek tettɛawan tutlayt n 

tmaziɣt tutlayt n taɛrabt d wamek tettɛawan tutlayt n taɛrabt tin n tmaziɣt ? 



Aselmed n tutlayt n taɛrabt d tutlayt n tmaziɣt  

Akken nezra myal tutlayt tettɛawan tayeḍ deg uselmed m yal tutlayt tettawi ɣer tayeḍ rnu ɣef 

waya tamurt n Lzayer aṭas n iberraniyen i iɛeddan fell-as d ayen ittyeǧǧan ad tesemras acḥal d 

awal amerḍil ma newwi-d awal da ɣef tutlayt n taɛrabt d tin n tmaziɣt ad nnaf yal tutlayt 

tettɛawan tayeḍ deg uselmed-ines ma nebda-d s tutlayt n tmaziɣt aselmed ines deg temnaḍin 

ur nenteq aras tmaziɣt nettmagar aṭas n wuguren maca mi ara d nawi deg umawal n taɛrabt 

nettafe-d taɛkumt tettenefsusi cuya ma nefka-d kra n imedyaten ad d nebder  

Neqqar s teqbaylit : kra n yismawen am : «  lqahwa lǧameɛ lebṣel taqarabt sseker lmelḥ » 

S taɛrabt « elqahwa, elǧamaɛ, elbaṣal, elqurban, elsukar, elmilh » 

Kra n imyagen : « iruḥ iccud yefraḥ yeḥzen » xas akken sɛan ismawen s tmaziɣt maca 

S taɛrabt : «  raḥa, cada, fariḥa, ḥazin »   

Xas akken sɛan ismawen s tmaziɣt maca nesexdam amawal-agi iqerben ɣer taɛrabt akken ad 

yakez unelmad s lemɣawla awalen-nni wa ad yelmed tutlayt am wakken daɣen ansayen n 

tmurt n leqbayel ttɛawanen deg uselmed n taɛrabt acku ma nerra-d lwelha-nneɣ ad naf deg 

idlisen n taɛrabt n tura kecmen-d aṭas n temsirin yeqqnen ɣer tmaziɣt s tusna n wansayen-agi 

ad yessashel ɣef uselmad n tutlayt-agi ad yeselmed tutlayt-nni 

Rnu ɣer waya tutlayin-agi cerkent deg watas n wansayen ladɣa si tama n wamek sfugulen 

ansayen-nni  

Ulac tutlayt ur nesɛi ara ayen yelhan deg ulmed-ines ihi d acu yelhan deg ulmed n tutlayt n 

tmaziɣt  

Lfayda n ulmed n tutlayt n tmaziɣt 

Ulac tutlayt ur nesɛi ara lfayda deg ulmed n tutlayt gar lfayda-t n ulmed n tutlayt n tmaziɣt ad 

d-nebder : 

- Tuqna n ugdud azayri ɣer tmagit-is d wansayen n tmurt-is  acku amdan mi ara yissin 

tutlayt-is ad yessaweḍ ad yaru timsal n tmetti-is d wansayen-is wa ad yeseḥbiber fell-

asen akken ur ttruḥun ara acku akken nezra ayen yettilin deg timawit yettawi abrid n 

tatut xas akken ad d-yegri maca s lexsas imi m yal yiwen amek ara yegzu d wacu aa d 



yeḥku i tsuta i d-yettalin maca s tira-is d ayen ara d yeqimen d amdan s timad-is ara d 

yedmen adlis ad yeɣar ayen yebɣa ad yissin  

- Aseḥbiber ɣef wayen i d-ǧǧan lejdud mi ara yili umdan yelmed tutlayt-agi ad yili d 

win izemren ad yeseḥbiber ɣef tutlay-is mgal aberrani am wakken ad tt-yessaweḍ ɣer 

berra di lemtel kan ad d-nefk amedya n « seksu » yuqlen yekcem di UNISCO aya 

yeglad s waṭas n lfayda imi yuqel slan akk yis leǧnas merra d ayen i ten-yeǧǧan ad 

ɛerḍen ad issinen tutlayt-agi acku tewwuḍ ula ɣer CINA 

- Aseḥbiber ɣef tmagit-nsen d umezruy-nsen  

- Asiweḍ umdan ad d yeqḍu tiɣawsiwin-is di temnaḍin inetqen s tmaziɣt ma nefkaḍ 

amedya ɣef waya di talit-nni kan n lgira aṭas i ilemden tutlayt n tmaziɣt akken ad 

issinen iberdan ɣer tmurt n leqbaye rnu ɣer waya  s ulmed n tutlayt-agi mi ara truḥeḍ 

ɣer temnaḍin inetqen s teqbaylit ad tessiwḍeḍ ad ttmeslayeḍ yidsen wa ad fehmen d 

acu tebɣiḍ am wakken ad ttfahmeḍ d acu hedren  

- Asnerni n tmusniwin n umdan myal mi ara yelmed umdan tutlayt ad yili yessnerna di 

tmusniwin-is d tmuɣliwin-is  

Gar wayen s wacu teṭṭef tutlayt n tmaziɣt d tamagit d yedles ihi amek ttɛawanen akken ad 

tfen deg-s  

Adles d tmagit n tmaziɣt : 

Adles amaziɣ d win yesɛan azal meqqren di tmetti acku s-yis-s i d-yessebgan tamagit-is d 

udles agi ara yelli tawwurt ɣer leǧnas iberraniyen ad issinen tutlayt-agi wa ad nadin deg-s 

akken nezra tamurt n timuzɣa teččur d adles ama deg wayen yerzan tameddurt-nsen neɣ d 

wamek leḥhun di tmetti ma newwi-d kan awal ɣef waya ad d nebder afexxar d amek 

xedment fell-as tlawin izerqiḍen d ureṣṣem ad naf myal taneqqit ara yarsen ɣef ufexxar-

nni s wazal-is d temsirt-is s tigi i d-ttɛeddayent tutlayt-nsent xas akken ur ssinent ara tira 

maca win ara inadin deg leqdicat tegent ad naf d timsirin timeqqranin ur yessaweḍ ara win 

yeɣran ad d-yemeslay s wudem am win ma nefka-d di lemtel mi ara tkecmeḍ axxam 

aqbayli akken ad tqesdeḍ lemnasbat tewwi-d ad ttwaliḍ ɣer leḥyuḍ n uxxam-nni d acu 

yersen fell-asen n rusumat ma yella twalaḍ tisekrin ḍelqent wafriwen-is din xas beddel 

tamsalt ɣef wayef i d-tusiḍ ackutiḥdayin n wexxam-nni dayen zewǧent d waṭas n temsiirin 

nniḍen aya d ayen yettɛawanen tutlayet akken ad teḥrez amezruy-is adles amaziɣ yecmel 

atas n taɣulin n tmeddurt-is s-yis i d-yesbeggan tamagit-is d umeyez ines ɣef leǧnas 

nniḍen di lemtel abernus ad tafeḍ kan ɣer yiqbayliyen maca akken yedda wakkud d win 



izegren acḥal d tamurt rnut ɣer tqendurt n leqbayel ma n-wala tizi n wassa nezmer ad d-

nnini azal 90 ɣef 100 di tmura n medden tedda neɣ tewweḍ ɣer din  

Ad d nernu ɣef waya tamsalt n leqwanen n tejmaɛt tetteg taddart d tid ittrebbin s wazal 

meqqren tasuta-ines imi s leqwanen-agi myal yiwen yezra anda ara ibed d wanda ara 

yelḥu d acu ara d yini d wanida ara tid-yini  

Ihi ɣef waya ad d-nni tamsalt n tmagit d udles n tutlayt yesɛa azal d ameqqran deg usnerni 

n tutlayt akken ad d ufrar wa ad taẓ ɣer sdat aya dayen nettwali deg yidlisen n tizi n wassa 

ama d wid n taɛrabt neɣ n tefransist seddan-d deg imahilen-nsen atas n temsirin ɣef udles 

amaziɣ 

Tagrayt :  

Aselmed n tutlayt n tmaziɣt d win i d-izegren acḥal d asurif, yal tallit s wuguren-is maca xas 

akken yessaweḍ ugdud-ines akken ad yeḥareb fell-as wa ad teṭṭef amekkan-is deg uɣerbaz ɣer 

tama n tutlayt n taɛrabt d tefransist xas akken nettwali di tilawt aselmad n tutlayt-agi mi ara d-

yaf iman-is deg wannar ttezzin-as-d aṭas n wuguren maca ad tafeḍ d win yettnadin ɣef tifrat i 

wuguren-is i wakken ad yessaweḍ iswi-ines uɣur i d-yerza wa ad yesselmed tutlayt i unelmad 

acku ulac tutlayt ur nesɛi ara uguren mi ara ttnelmed m yal yiwet d wuguren i tesɛa ɣef waya 

tewwi-d kan ɣef win yebɣan ad yelmed tutlayt-agi ssber am wakken ad yennadi ɣef umezruy 

n tutlayt yebɣa ad yissin d udles ines imi ttɛawanen aṭas i ulmed n tutlayt-agi rnu ɣef waya 

issura yettwaxedmen s tutlayt nebɣa ad nelmed ttɛawanen mliḥ i ulmed-ines ; tutlayt tebɣiḍ di 

tizi n wassa ad tafeḍ tesɛa d ayen kan i isura wigi gar wallalen yettɛawanen i uselmed si tama 

nniḍen nettmeni ad d-yaweḍ wass anida ara nnaf kran n ttawilat s wacu ara neselmed tutlayt-

agi acku m yal tutlayt tamaynut tetteḥwiǧi aṭas n wallalen ladɣa mi ara tili d tamaynut deg 

wannar anida yebda uselmed-is 

ɣer tagara tamsalt n udles d tmagit n ugdud sɛan azal meqqren deg ulmed n tutlayt. 

